
Na osnovu člana 9. Zakona o kantonalnim ministarstvima i drugim tijelima kantonalne uprave (Službene novine Srednjobosanskog kantona, broj: 8/03 i 14/03), te na osnovu Odluke Vlade Srednjobosanskog kantona o usvajanju Programa i kriterija utroška sredstava iz budžeta SBK-KSB (tekući transferi drugim nivoima vlasti i fondovima – poticaji veterinarstvu-zakonske obaveze), broj: 01-11.7-9716/2025 od 23.10.2025. godine iz nadležnosti Ministarstva poljoprivrede, vodoprivrede i šumarstva u 2025. godini, objavljuje: 
JAVNI POZIV
za odabir korisnika budžetskih sredstava po programu i kriterijima utroška sredstava iz budžeta SBK-KSB (tekući transferi drugim nivoima vlasti i fondovima – poticaji veterinarstvu-zakonske obaveze) 

I. PREDMET POZIVA
Objavljuje se javni poziv za dodjelu sredstava za finansiranje i  sufinansiranje  projekata  u oblasti veterinarstva i to:

1. Tekući transferi drugim nivoima vlasti i fondovima - poticaji veterinarstvu (zakonske obaveze) u razdjelu 19. budžetska organizacija 01,  potrošačka jedinica 0001, ekonomski kod 6141, izvor finansiranja-kod 10, subanalitički kod JAL 004  planiran iznos od 100.000,00 KM.
Sredstva za ove namjene predviđena su Budžetom Srednjobosanskog kantona za 2025. godinu u Ministarstvu poljoprivrede, vodoprivrede i šumarstva i u skladu sa Odlukom o usvajanju programa, broj: 01-11.7-9716/2025 od 23.10.2025. godine korištenja budžetskih sredstava, s kriterijima raspodjele iz nadležnosti Ministarstva poljoprivrede, vodoprivrede i šumarstva u 2025. godinu.

II. NAMJENA - kratak opis programa
Predviđena sredstva koristiti će se za: 

1. Pomoć općinama i mjesnim zajednicama  u provođenju mjera zbrinjavanja, zdravstvene zaštite i dobrobiti životinja koje su propisane odredbama člana 30. Zakona o zaštiti i dobrobiti životinja („Službeni glasnik BiH“, broj 25/09). Cilj je osigurati uslove za smještaj većeg broja napuštenih životinja, osigurati bolje uslove za pružanje zdravstvene zaštite i njege životinja u prihvatilištima. 
III. PRAVO UČEŠĆA
Pravo na podnošenje zahtjeva  za odobravanje sredstava  po programu iz ovog javnog poziva imaju:                                                                                            
Niži nivoi vlasti i mjesna samouprava u jedinici lokalne samouprave (mjesne zajednice), sa mogućnošću partnerstva sa pravnim i fizičkim licima kao potencijalnim osnivačima prihvatilišta za nezbrinute životinje

IV. SADRŽAJ ZAHTJEVA 
Zahtjev mora biti urađen sadržajno po traženim elementima i potrebnoj dokumentaciji ovisno o pojedinom projektu i to: 
1. Naziv projekta, 
2. Osnovni podaci podnositelja zahtjeva, 
3. Podaci o projektu, 
4. Period provedbe projekta, 
5. Područje provedbe projekta, 
6. Projekt finansiranja, 
7. Ostale aktivnosti. 
8. Očekivani efekti
Uz ovaj zahtjev potrebno je dostaviti i obavezne priloge:

· Dozvolu za formiranje skloništa izdatu od nadležnog organa (ukoliko je sklonište odobreno dozvolom nadležnog organa),

· Program sa specifikacijom troškova u 2025. godini sa pregledom konkretnih aktivnosti nabavka opreme, veterinarskih lijekova i materijala za pružanje zaštite i dobrobiti životinja (ukoliko je sklonište u izgradnji).

Zahtjev 
Pod pojmom ''Zahtjev'' podrazumijeva se uredno popunjen obrazac Zahtjeva.
Ukoliko Zahtjev nije ovjeren i potpisan od odgovorne osobe, odbit će se i neće biti predmet daljeg razmatranja Komisije.

Prijave koje ne sadrže zahtijevanu dokumentaciju, bit će odbijene i neće biti predmet daljeg razmatranja Komisije. 
Svi priloženi dokumenti moraju biti izdani od strane nadležnih sudskih ili upravnih organa. 
V. KRITERIJI ZA OCJENU PRIJAVE I IZBOR KORISNIKA

Komisija za razmatranje primljenih projekata na osnovu javnog poziva, vrjednovanje primljenih projekata i sačinjavanje prijedloga odluke o dodjeli sredstava izvršit će ocjenu prijava i vrednovanje projekata na osnovu općih i posebnih kriterija  navedenih u Programu i kriterijima utroška sredstava iz budžeta SBK-KSB (tekući transferi drugim nivoima vlasti i fondovima – poticaji veterinarstvu-zakonske obaveze), a objavljenog na službenoj web stranici Vlade SBK-KSB.
Svaki član komisije bit će isključen iz postupka dodjele ukoliko se utvrdi da je u sukobu interesa u odnosu na podnositelja prijave.

VI. POSTUPAK ODABIRA
Ministarstvo je dužno formirati Komisiju za provođenje javnog poziva.

Na bazi prikupljenih zahtjeva, te programom i ovim pozivom, definisanim kriterijima, komisija sastavlja prijedlog odluke o dodjeli sredstava te uz izvještaj o radu prijedlog podnosi ministru na dalje postupanje. Odluku o dodjeli sredstava donosi Vlada Srednjobosanskog kantona i ista će biti objavljena u Službenim novinama SBK.

Broj prihvaćenih projekata – programa, te visina sredstava koja će se dati na raspolaganje korisniku, ovisit će isključivo od broja prihvatljivih  zahtjeva i visine planiranih sredstava.
Ocjenjivanje prijava, donošenje odluke o dodjeli proračunskih sredstava i vrijeme potpisivanja ugovora o financiranju ne bi trebalo trajati duže od 30 dana od zadnjeg dana roka za dostavu prijava po javnom pozivu.

Ostavlja se mogućnost da se početak rada komisije uskladi sa planiranim aktivnostima iz programa /projekta podnosioca zahtjeva u odnosu na datume realizacije projekta i programa i konačnog datuma za dostavljanje zahtjeva.
Gdje se utvrdi nužnost pojedinačnog rješavanja zahtjeva, komisija razmatra zahtjev i donosi odluku a sveukupno donesene odluke do krajnjeg termina za dostavljanje zahtjeva činit će ukupan pregled odobrenih zahtjeva.
VII. PREUZIMANJE POTREBNE DOKUMENTACIJE

Potrebnu dokumentaciju (prijavni obrazac)  za učešće na Javnom pozivu, pripremilo je Ministarstvo poljoprivrede, vodoprivrede i šumarstva, ista se može preuzeti elektronskim putem na web stranici Vlade SBK www.sbk-ksb.gov.ba ili u prostorijama Ministarstva poljoprivrede, vodoprivrede i šumarstva u Travniku, ulica Prnjavor 16A  svakim radnim danom u vremenu od 10-14 sati.
VIII. PODNOŠENJE PRIJAVE
Prijave sa odgovarajućom dokumentacijom, šalju se lično ili preporučeno poštom u zapečaćenim kovertama na adresu:

Ministarstvo poljoprivrede, vodoprivrede i šumarstva
Prnjavor 16A
72270 Travnik, sa naznakom 
„NE OTVARATI – Zahtjev po Programu utroška sredstava iz budžeta SBK za 2025. godinu (tekući transferi drugim nivoima vlasti i fondovima – poticaji veterinarstvu-zakonske obaveze) iz nadležnosti Ministarstva poljoprivrede, vodoprivrede i šumarstva Srednjobosanskog kantona  u 2025. godini“. 
Rok za dostavu zahtjeva/programa – Zahtjevi se podnose najkasnije do 20.12.2025. godine, odnosno do utroška sredstava) .
Prijave primljene nakon isteka roka neće biti razmatrane.

IX. TROŠKOVI PROJEKTA – PROGRAMA 

U postupku javnog konkursa Ministarstvo poljoprivrede, vodoprivrede i šumarstva ne snosi nikakve troškove učesnicima poziva, te zadržava pravo da prijavu prihvati u cijelosti, djelomično ili je u potpunosti odbije, poništi javni poziv ili odbaci sve prijave u bilo koje vrijeme prije sklapanja ugovora.

Ministarstvo poljoprivrede, vodoprivrede i šumarstva neće snositi nikakvu odgovornost prema učesnicima poziva, niti je obavezno objasniti razloge takve odluke. Prispjela dokumentacija neće se vraćati.

X. Ugovaranje dodjele odobrenih budžetskih sredstava po javnom pozivu

Sa kandidatima čije se prijave prihvate, Ministarstvo poljoprivrede, vodoprivrede i šumarstva će potpisati Ugovor o implementaciji dodijeljenih sredstava, kojim će biti preciziran način i dinamika korištenja odobrenih sredstava, te nadzor nad trošenjem istih u namijenjene svrhe.

Sve dopunske informacije vezane za poziv mogu se dobiti svakim radnim danom putem telefona broj 030/ 511 – 218 od 10,00 do 15,00 sati ili e-mail: 
mpvs@sbk-ksb.gov.ba.

Sve procedure imenovanja i nadzora definisani su u Programu  utroška budžetskih sredstava za 2025. godinu.

Javni poziv je dio Programa i kriterija  utroška sredstava iz budžeta SBK za 2025. godinu  za poticaje u poljoprivredi (organizovanje sajmova i izložbi, te edukacije, izdavaštvo i sl).
Broj: 06-20-9549/25-2
Datum, 28.10.2025. godine

                                                                                                              MINISTAR
                                                                                                      Advan Akeljić dipl.iur

ZAHTJEV

PROGRAM UTROŠKA SREDSTAVA IZ BUDŽETA SBK/KSB ZA 2025. GODINU (tekući transferi drugim nivoima vlasti i fondovima – poticaji veterinarstvu-zakonske obaveze) usvojenog Odlukom Vlade SBK br: 01-11.7-9716/2025
          -pravo sudjelovanja- Niži nivoi vlasti i mjesna samouprava u jedinici lokalne samouprave (mjesne zajednice), sa mogućnošću partnerstva sa pravnim i fizičkim                          licima kao potencijalnim osnivačima prihvatilišta za nezbrinute životinje

	NAZIV PROJEKTA:
	 

	Iznos traženih sredstava od Ministarstva:
	 

	Ukupna vrijednost projekta sa traženim iznosom sredstava za financiranje:
	 


	1. OSNOVNI PODACI O PODNOSITELJU ZAHTJEVA

	Naziv podnosioca zahtjeva
	

	Adresa sjedišta
	

	Općina
	

	Ime i prezime osobe ovlaštene za zastupanje
	

	Tel/fax / e-mail
	

	Identifikacijski broj
	

	Transakcijski broj/naziv banke
	


	4. Područje provedbe projekta:

(npr. lokalitet, mjesto, mjesna zajednica i sl.)


	 


	5. PROJEKT FINANSIRANJA / NAMJENA FINANCIJSKIH SREDSTAVA



	Opis / vrsta ulaganja 

(namjena sredstava)
	Ukupna vrijednost projekta
	Dosadašnja ulaganja
	Preostaje za ulaganja
	PLAN ULAGANJA (KM)

	
	
	
	
	Vlastita sredstva
	Ostali
	Ministarstvo
	Ukupno

	 
	 
	
	
	 
	
	 
	 

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	UKUPNO (KM): 
	
	
	
	
	
	
	

	Stepen finansiranja %:
	 
	
	 
	 


	6. Ostale aktivnosti

(navesti aktivnosti koje nisu obuhvaćene u obrascu, ukoliko ima takvih aktivnosti) predviđene programom koji je priložen uz Zahtjev:


	


Uz ovaj obrazac zahtjeva potrebno je dostaviti i sljedeću dokumentaciju:
· Dozvolu za formiranje skloništa izdatu od nadležnog organa (ukoliko je sklonište odobreno dozvolom nadležnog organa),

· Program sa specifikacijom troškova u 2025. godini sa pregledom konkretnih aktivnosti nabavka opreme, veterinarskih lijekova i materijala za pružanje zaštite i dobrobiti životinja (ukoliko je sklonište u izgradnji).

Nepotpuna dokumentacija se neće uzimati u obzir i dalju obradu.
NAPOMENA: - Projektom obuhvaćena sredstva od Ministarstva moraju biti iskazana u troškovniku za realizaciju programom zacrtanih ciljeva 
	Ovim izjavljujem, pod punom materijalnom i krivičnom odgovornošću da su gore navedeni podaci istiniti što potvrđujem potpisom.
	Mjesto: 

............................................

Datum: 

............................................

	MP

(ovjeriti pečatom/žigom tvrtke)
	 ...........................................

  (potpis odgovorne osobe)

